
„საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე:

ინფორმაცია პროექტის შესახებ

დადგენილების პროექტის მომზადება განპირობებულია შემდეგი გარემოებით:
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ ზოგიერთ საჯარო სამართლის იურიდიულ პირში ფუნქციებისა და  უფლებამოსილებების გადანაწილებასთან/განხორციელებასთან დაკავშირებით გასატარებელ ღონისძიებათა შესახებ“ საქართველოსმთავრობის 2019 წლის 10 ოქტომბრის N487 დადგენილების თანახმად, 2019 წლის 1 ნოემბრიდან „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21თებერვლის N36 დადგენილებისმე-151 დამე-16 მუხლებით განსაზღვრულ კონტროლს და რევიზიას ახორციელებს „საჯარო სამართლის იურიდიული პირი - სამედიცინო საქმიანობის სახელმწიფო რეგულირების სააგენტო. შესაბამისად, წარმოდგენილი პროექტი მიზნად ისახავს, სააგენტოს მიერ პროგრამის ადმინისტრირების პროცესების გაუმჯობესების მიზნით, გარკვეულ პროცედურულ დაზუსტებებს.
ზემოაღნიშნულიდან გამომდინარე, კონტროლისა და რევიზიის ეფექტურად განხორციელების მიზნით, მიზანშეწონილად იქნა მიჩნეული, შესაბამისის ცვლილების განხორციელება - პროექტის მიხედვით, პროგრამის გეგმიური კონტროლი ჩანაცვლდება საჭიროებისამებრს შემოწმებით, რამდენადაც, მიზანშეწონილია, შემოწმების საჭიროება განისაზღვროს უშუალოდ განმახორციელებელის მიერ, შესაბამისი რისკ - ფაქტორების შეფასებით.
ასევე, პროექტი ითვალისწინებს სამედიცინო და ფინანსური დოკუმენტების, რომლებიც აუცილებელია შემოწმების ჩასატარებლად, დალუქვის პროცედურას და  ასევე, ლუქის დაზიანების შემთხვევაში, შესაბამისი საჯარიმო სანქციების დადების შესაძლებლობას.
ზემოაღნიშნული ცვლილებები გააუმჯობესებს პროგრამის ზედამხედველობას და პროგრამას გახდის მეტად ხარჯთეფექტურს.


ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.



ბავშვის უფლებრივ მდგომარეობაზე სამართლებრივი აქტის ზეგავლენის შეფასება

პროექტი არ ახდენს ბავშვის უფლებრივ მდგომარეობაზე ზეგავლენას.


პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტის მიღება არ გამოიწვევს დამატებით საბიუჯეტო ხარჯებს. 

პროექტის მოსალოდნელი შედეგები
პროექტის მიღების შედეგად, გაუმჯობესდება პროგრამის ადმინისტრირება.

პროექტის განხორციელების ვადები

ცვლილება ამოქმედდება გამოქვეყნებიდან მე-15 დღეს და მისი მოქმედება არ უკავშირდება რაიმე ვადას.

პროექტის ავტორ(ებ)ი და წარმდგენი
პროექტის ინიციატორია -  სსიპ - სამედიცინო საქმიანობის სახელმწიფო რეგულირების სააგენტო.
პროექტის წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.



